
V сыйныфта ачык дәрес эшкәртмәсе

Тема: Омонимнар.
Максат: 1) омонимнар турында гомуми төшенчә бирү;
      2) сөйләмдә омонимнарны файдаланырга өйрәтү;
      3) омонимнарга карата булган кызыксынуны арттыру.
Материал:  1) Татар теле: Татар урта гомуми белем бирү мәкт. 5 нче с-фы өчен д-лек 
Җиһазлау: презентация; карточкалар, тартмалар,смайликлар
Укыту методлары: аңлату, эзләнү.
Укыту алымы: күнегүләр эшләү, экран белән эшләү, карточкалар белән эш,төркемнәрдә эшләү
Дәреснең тибы: яңа материалны аңлату.
















Дәрес планы:
I. Актуальләштерү.
	1. Оештыру;
         2 . Үткәннәрне кабатлау.
II. Яңа белем һәм күнекмәләр бирү.
1. Экрандагы мисалларга нигезләнеп, теманы тәкъдим итү һәм аңлату;
2. Җөмләләр ярдәмендә омонимнарның төрләрен ачыклау.
III. Белем һәм күнекмәләрне ныгыту.
1. “Тиен” шигыре;
2. Экрандагы бирем белән эшләү (телдән);
3. Кагыйдә чыгару.
4. Бирелгән сүзләрне 4 төркемгә аеру.
5. Дәреслек белән эшләү (263 нче күнегү, язмача);
6. Физминут. Каламбур. 
7. Мульфильм карау, омонимнар таптыру;
IV. Йомгаклау.
1. Өй эше бирү (2 төр өй эше). Тизәйткечләр әйтү ;
2. Сорау-җавап әңгәмәсе;
3. Билге кую.




                                 

Конспект
Балаларда яхшы кәеф, эшлисе килү халәте тудыру.

-Исәнмесез, укучылар!
-Килдегезме дәрескә?
-Уен-көлке, мәшәкатьләр, 
-Калдымы тәнәфестә?
-Хәерле иртә, укучылар.!
− Кәефләрегез әйбәтме? Көнне елмаеп башласаң, бөтен көнең яхшы үтәр, - диләр. Әйдәгез әле, бер-беребезгә карап елмаегыз һәм шушы шигырь юлларын бергәләп укыйк .
Хәерле иртә, алсу таңнарга,
Хәерле иртә, назлы жилләргә,
Хәерле иртә, зәңгәр суларга,
Хәерле иртә, зифа талларга,
Хәйерле иртә,Туган жиремә!

- Шушы күтәренке кәефтә дәресебезне башлап җибәрик
Укытучы:
- Укучылар, иң элек, без сезнең белән үткән дәрес материалын, ягъни сүзнең туры һәм күчерелмә мәгънәләрен искә төшереп китәрбез. Сезнең өстәлләрдә ике төстәге тартмалар һәм сүзтезмәләр язылган кәгазьләр. Сезнең бурыч: сүзләрнең туры һәм күчерелмә мәгънәсен икегә аерып шушы ике тартмага урнаштыру. (Тартмадагы сүзләрне ике укучы укый, калганнар тикшерә.)
	Укытучы: Әфәрин. Кыскача гына, сүзләрнең туры һәм күчерелмә мәгънәләре турында нәрсә әйтә аласыз?
Укучы: Туры мәгънәдәге сүзләр үзләренең беренче мәгънәләрендә килгәннәр, нәрсәне дә булса турыдан-туры белдерәләр. Күчерелмә мәгънә исә икенче мәгънә барлыкка китерә.  
Укытучы: Молодцы, укучылар! Хәзер мин сезгә бер видеосорау тәкъдим итәм, игътибар экранга.
Тәлгать тоткан бер тиен,
Мин Тәлгатьне үртимен:
 -Менә сиңа ун тиен,
Бир син миңа бер тиен.
Тәлгать әйтә: -Шаяртма,
Койрыгын тотма, тартма,
Кирәкми бер тиен дә,
Бирермен мин тиенне,
Бирермен бүләк итеп
Җанлы почмакка илтеп
Түләмичә бер тиен, 
Карарсыз сез бер тиен.       ( Ш. Галиев )   
	
	Укытучы:Шигырьнең авторы кем?
          Укучы: Шәүкәт Галиев. 
          Укытучы: Әйе, шигырьнең авторы Шәүкәт Галиев. Кем ул, ишетеп беләсезме сез аны, укучылар?
	Укучы: Шәүкәт Галиев — балалар шагыйре.
	Укытучы: Әйе, дөрес. Әлеге шигырьдә нинди ике тиен турында сүз бара?
Укучы: Тиен- җәнлек һәм тиен-акча турында.
Укытучы: Әйе, дөрес, укучылар! Экранга карагыз әле, җәнлек тиен һәм тиен акча рәсемнәре бирелгән. Икесе дә бер үк исем белән аталганнар. Әлеге сүзләр арасында нинди уртаклык бар?
  	Укучы: Әлеге сүзләрнең әйтелеше һәм язылышы бер үк.
Укытучы: Ә әлеге сүзләрнең аермасы нәрсәдә?
Укучы: Мәгънәләре төрле: беренчесе-җәнлек, икенчесе-акча.
Укытучы: Дөрес. Бәлки сез дә мондый сүзләргә мисаллар китерә ала торгансыздыр. Әйдәгез әле, әйтеп карагыз!
Укучы: Йөз, алма, басма, ...
Укытучы: Ә хәзер мин сезгә үземнең мисалларымны тәкъдим итәм. Игьтибар белән экранга күз салабыз. Сез бу рәсемнәргә карап, ике яки өч рәсемгә дә туры килгән сүзне табарга тиешсез.
(Рәсем җаваплары: көзге, ат, көтү, казан, яз, йөз, юл, без)
Рәхмәт! Укучылар, бу сүзләрнең нәрсәләре уртак?
Укучы: Әйтелешләре һәм язылышлары.
Укытучы: Ә нәрсәләре уртак түгел?
Укучы: Мәгънәләре.
Укучылар, шул сүзләргә карап, үзегез нинди кагыйдә формалаштыра аласыз?
Укучы: әйтелешләре һәм язылышлары бер, ләкин мәгънәләре бөтенләй башка сүзләр.
Укытучы: Әйе, бик дөрес. Димәк, әйтелешләре һәм язылышлары бер үк, әмма мәгънәләре арасында бернинди уртаклык булмаган сүзләр, икенче төрле аваздаш сүзләр (омонимнар) дип йөртеләләр.
Әйдәгез, хәзер дәфтәрләргә бүгенге числоны язып куйыйк. (число, тема тактада).
Омоним- грек сүзе,  бертөрле әйтелешле исемнәр дигән төшенчәпе аңлата.
Ктаптагы кагыйдәне укып карыйк әле,дөрес нәтижә чыгаргансызмы.
Укучылар.без бүген үзебезгә нинди максат куярга тиешбез
Максат: 1) омонимнар турында гомуми төшенчә бирү;
      2) сөйләмдә омонимнарны файдаланырга өйрәтү;
      3) омонимнарга карата булган кызыксынуны арттыру.


       Татар телендә аваздаш сүзләрнең саны берничә йөзгә җитә. Аларның ике төшенчәгә генә түгел, бәлки, өч, дүрт һәм хәтта аннан да күбрәк төшенчәгә атама булып йөрүе татар телендә еш очрый: язу( әсәр язу, май язу, йон язу); басма(баскыч басмасы, басма табак, бер басма җеп).Татар телендә омонимнар бигрәк тә исем,  фигыль һәм сыйфат сүз төркемнәрендә очрыйлар.
Әйтелешләре һәм язылыш үзенчәлекләре буенча омонимнар төрле була.
Саф омонимнар
Омофоннар
Омографлар (слайд)
-Яхшы. Ә хәзер укучылар азрак ял итеп алыйк. “Кем тизрәк “ уенын уйныбыз. Мин сезгә табышмаклар әйтәм, сез миңа аның җавапларын. Тик игътибарлы булыгыз.  Табышмакларның барлык җаваплары омоним сүзләр.
                      Минем белән ул адаш
                      Мин- яз ае, ә ул аш.     ( май )
Ат муенында була, эшләп арыгач була, каникулга, отпускыга чыккач була. (ял)
Шул сүз белән кеше битен һәм бер санны атыйлар, суда хәрәкәт итәргә дә шул сүзне әйтеп кушалар. (йөз)
Бәйрәм мәҗлесен дә, татлы азыкны да шул сүз белән атыйлар. (бал)
-Бик яхшы, укучылар. Табышмакларга җавпларны бик тиз таптыгыз. Хәзер шигырьләрне укыйбыз, омонимнарны табабыз һәм мәгънәләрен, кайсы сүз төркеменә кергәннәрен аңлатабыз. Әйдә, әле, Илзирә, беренче шигырьне укы әле.
1.Авыртмасын дисәң эч,
   Кайнаган су гына эч.
   Бик текә бу кыя,
   Менәргә кем кыя. 
    Эч- исем, эч- фигыль. Кыя- исем, кыя- фигыль.                                                            
   -Әйдә, әле, Алсу,икенче шигырьне укы.
2. Елый-елый бу кыз арган,
     Шуңа битләре кызарган.
    Күп елаганга күрә,
   Күзе дә начар күрә.
   Кыз арган- исем+ фигыль, кызарган- фигыль.
   Күрә- бәйлек, күрә- исем.
  -Әйдә, Раил, син дәвам ит.
      3.Хат яздым дустым Сабирга
         Кара кара белән мин.
         Менә кара, хат салырга
         Үзем бара беләм мин.
         Кара- сыйфат, кара- исем, кара- боерык фигыль.
         -Әйдә, Марат,  дәвам ит.
       4.Кулымда ике букет:
          Берсе- зәңгәр, берсе- ал,
          Китердем бүләк итеп-
          Кайсы ошый, шунысын ал.
          Ал- сыйфат, ал- боерык фигыль.
-Яхшы, ә хәзер 189 нчы күнегүне язмача эшлибез. Җөмләләрне күчереп языгыз. Омонимнарның астына сызыгыз.
Ял минуты

6.Иҗади эш төркемнәрдә
Омонимик табышмаклар төзү . 
-Укучылар,.Мин хәзер һәр төркемгә карточкалар таратам. Анда омоним-сүзләр язылган .(, күркә, казан,ай) .. Балалар төркемнәрдәэшләп табышмаклар төзиләр; җавапларны башка төркем укучылары әйтә.) 
Көтелгән җаваплар: 
- Ул сугышта ату коралы; аның белән без футбол ,волейбол уйныйбыз.(туп) 
-Ул савыт-саба исеме дә, зур кәгазь битне дә шулай атыйбыз.(табак) 
-Ул йорт кошы, талый, койма башында утырырга ярата; чыршыда һәм наратта була; без хезмәт дәресләрендә аннан төрле әйберләр дә ясыйбыз.(күркә) һ.б. 
-Булдырдыгыз, укучылар,


Ә хәзер укучылар азрак ял итеп алыйк. Экранда омоним сүзгә рәсемнәр бирелгән. Нинди сүз инде ул? (ЧАБА). Нинди төрле мәгънәләре бар икән бу сүзнең? (йөгерә, печән чаба, кул чаба). Сезнең бурыч: шул сүзләрне хәрәкәтләнеп күрсәтергә. 
7.”Ромашка” уены 
Ромашка таҗлары артына шигырь юллары язылган. Укучылар берәм-берәм чыгып ,таҗларны алалар,шигырьне уңкып омоним-сүзләрнең мәгънәләрен аңлаталар. Калган укучылар омонимнарны дәфтәрләренә өтер аша язып баралар. 

Укучылар, тормышта безгә омонимнар нәрсәгә кирәк икән? Кайсыгыз әйтә? Әлеге сорауга җавапны тулырак бирер өчен, каламбур укып китәм. Каламбур – бер үк сүзнең төрле мәгънәләрен яки аваздаш сүзләрне очраштыру юлы белән комик эффект тудыра торган тел – сәнгать чарасы. Мәгънәләре арасында кызыклы бәйләнеш килеп чыкса, омоним рифма яки каламбур тагын да отышлырак була.
экрандагы мисаллардан каламбурларны тап
Белү мөшкил – кирәк кемне сөяргә,
                                      Үзең аусаң да, аудармый сөяргә.
(Г.Тукай. “кемне сөяргә?”)
“Бер кыз бала урамнан барганда аңа ап-ак сакаллы карт очраган да: “И балакаем, әтиең-әниеңтигезләрме?” – дигән. Юк, әни кыска, әти озын, - дип җавап биргән аңа кызчык.

Менә шулай омонимнарнын мәгънәләренә төшенеп бетмәгән очракта шундый көлкеле хәлгә юлыгырга мөмкинсез. Омонимнарны куллануда бик игътибарлы булырга кирәк. 
Балалар, кайсыгыз әйтеп бирер икән, 2016нчы ел Россиядә нинди ел буларак игълан ителде?
Укучы: “Кино” елы.
укытучы: Дөрес. Шушы форсаттан файдаланып, сезгә татарча мультфильм тәкъдим итәм. Сезнең бурыч: омоним сүзләрне аерып алып әйтү. Г.Тукай «Су анасы»( жәй,йөз,басма) Тәрбиәүи момент.

Ныгыту. 
Билгеләр кую. Өй эше. Рефлексия:			
- Укучылар, без бүгенге дәрестә нинди сүзләр өйрәндек?
-Омонимнар нәрсә өчен кирәк? Гомумән омоним нәрсәне аңлата? Рәхмәт, балалар, бик дөрес! 


- Белемнәрне бәяләү:
- Кем бүгенге дәрес темасын аңладым һәм башкаларны да өйрәтә алам,- дип уйлый, алар  елмаеп торучы яшел смайликларны күтәрсеннәр.
Ә кемнәр аңладым, ләкин башкаларны өйрәтә алмыйм,-  дип уйлый, алар уйчан сары смайликларны күтәрсеннәр.
 Ә кемнәр теманы аңламаган, алар кызыл смайликны күтәрәләр.
(Укучылар ни өчен бу смайликны күтәрүләрен аңлаталар)
-Укучылар,сез бүгенге дәрескә үзегезгә нинди билге куяр идегез һәм ни өчен?
Өй эше бирү:

Сайлап алырга ике төр күнегү бирелә.
1) 193 нче күнегү
2)Омонимнар белән тизәйткечләр төзеп язарга. 
Йомгаклау
–Мәктәбебез безнең өчен икенче йортыбыз. Без сезнең белән шушы йортыбызда бердәм,тату,дус яшәргә тиешбез. Йортыбызга ничек кайтасы килеп торган кебек мәктәбебезгә дә зур теләк белән килеп тырышып укып, туган жиребезне,туган телебезне йөрәнеп,белергә тырышып яшәргә тиешбез. 
Иле барның теле бар, Теле барның юлы бар, дидек. Без шул юл башында.Үз телебезнең кадерен белик, матур итеп сөйләшик, тел белемен ныгытып өйрәник.Уңышлар телим

         



















